
Á mánudag mátti sjá mikið af 
súlum stinga sér eftir fiski út af 
Ólafsvík og víðar á norðanverðu 
Snæfellsnesi. 

Súlan er oft nefnd drottning 
Atlantshafsins vegna þess hve 
tíguleg hún er. Er venjulega fé-
lagslynd og flýgur oft í litlum hóp-
um lágt yfir haffleti. 

Súlukast er það kallað þegar 
súlan stingur sér eftir æti með að-

felldum vængjum, lóðrétt úr allt 
að 40 m hæð, en einnig á ská úr 
minni hæð á grunnu vatni. Fæð-
an er fiskur, eins og síld, loðna, 
makríll, þorskfiskar, sandsíli o.fl. 
Í samtali við sjómenn á mánudag 
kom fram að þeir urðu varir við 
síld við veiðar og má því telja lík-
legt að súlurnar hafi verið að elta 
síld upp í fjöru.

Mikilfenglegt súlukast við Ólafsvík

Veðrið kom einhverjum að 
óvörum á sunnudaginn þegar 
sterkar vindhviður gerðu vart 
við sig á norðanverðu Snæfells-
nesi. Ferðamönnum var ráðlagt 
að fara ekki af stað með eftir-
vagna vegna vinds en samkvæmt 
mælingum í Ólafsvík fóru vind-
hviður yfir 30 m/s um hádegis-
bil. Mikill fjöldi fólks var á ferða-

lagi um helgina enda sól og blíða 
fyrri part helgar. Einhverjir kusu 
að skilja eftirvagna eftir á örugg-
um stöðum í stað þess að halda 
af stað í rokinu. Á myndinni sem 
Þórey Úlfarsdóttir tók á sunnu-
daginn má sjá hjólhýsi sem hafði 
fokið á hliðina á tjaldsvæðinu í 
Ólafsvík.

Tjón á ferðavögnum 
í óveðri

Við bjóðum upp á 
alhliða bílaviðgerðir, 

dekkjaskipti og smurþjónustu.

Tímapantanir í síma 436-1111 



Blaðið er gefið út af Steinprent ehf. og liggur 
frammi í Snæfellsbæ og Grundarfirði, 

Blaðið kemur út vikulega.

Upplag: 500

Áb.maður: Jóhannes Ólafsson

Prentun: Steinprent ehf. 
               Sandholt 22a, Ólafsvík
               355 Snæfellsbæ

Netfang: steinprent@simnet.is

Sími:      436 1617

Söngelsku systurnar Hanna 
og Lena Imgront halda áfram að 
elta drauma sína og í júní kepptu 
þær í söngkeppninni Aire Nuevo 
í Spáni. Keppnin fór fram í Coma 
ruga, rétt sunnan við Barcelona 
og ferðuðust þær þangað í boði 
skipuleggjenda ásamt foreldrum 
sínum. Keppnin er fyrir 6 til 24 ára 
en Lena keppti í flokki 6 til 10 ára 
og Hanna keppti í flokki 14 til 17 
ára. Yfir 50 þátttakendur frá níu 
löndum tóku þátt í keppninni og 
fluttu tvö lög hver. Hanna söng 
lagið Goddess eftir söngkonuna 
Laufey og I just wamma make love 
to you eftir Etta James. Lena söng 
Is it true eftir Jóhönnu Guðrúnu 
og What a wonderful world eftir 
Louis Armstrong. Systurnar náðu 
góðum árangri í sínum aldurs-
flokkum en Lena tók 5. sætið í 
sínum flokki og Hanna landaði 
2. sæti í sínum flokki. Segjast þær 

eiga heiðurinn að þakka mikilli 
vinnu í tónlistaskóla Snæfellsbæj-
ar undir umsjón kennarana El-
enu Makeeva og Valentinu Kay, 
sem hjálpuðu þeim að komast 
svona langt í söngnum. Keppn-
in fór fram á nokkrum fallegum 
stöðum, þar á meðal á tónleikasal 
og hjá ströndinni og var keppn-
in mjög hörð og krefjandi. Hanna 
og Lena fundu þó líka tíma til 
að eyða skemmtilegum frístund-
um með fjölskyldu sinni, í hvíl 
á sólarströnd og á sundlauga-
bakkanum, í skoðunarferðum 
um nágrenið, Costa Dorada og 
Barcelona. Þar með er tónleika-
ævintýri systrana þó ekki lokið. 
Haustið 2023 kepptu þær í alþjóð-
legu Euro pop keppninni Berliner 
Perle þar sem þær komust báð-
ar í úrslit í sínum aldursflokki. Í 
Berlín voru fulltrúar Baltic Voice, 
alþjóðlegrar söngvakeppni í Lit-

háen á staðnum sem buðu systr-
unum að koma að taka þátt og 
eru þær núna staddar í Litháen 
á umræddri keppni sem stendur 
yfir til 5. júlí. Þar eru þátttakend-

ur frá 19 löndum saman komnir 
í Klaipeda. Óskum við systrunum 
góðs gengis.

Hanna og Lena í söngkeppni

Reynir H. átti fyrsta sigur 
tímabilsins þegar liðið mætti 
Afríku síðastliðinn miðvikudag 
á OnePlus vellinum. Kristófer 
Máni Atlason skoraði fyrsta mark 
leiksins á 7. mínútu. Lið Afríku 
svaraði fyrir sig með marki á 32. 
mínútu og því staðan jafntefli í 
hálfleik. Lið Reynis kom sterkt úr 
klefanum eftir hálfleik en Hreinn 
Ingi Halldórsson kom þeim aft-
ur yfir þegar hann skoraði á 52. 
mínútu. Kristófer Máni jók mun-
inn þegar hann skoraði annað 
mark sitt á 83. mínútu og staðan 
því 3-1. Leikmaður Afríku náði 
að minnka muninn aftur þegar 
hann skoraði lokamark leiksins 
á 85. mínútu. Staðan við leikslok 
var því 3-2 fyrir Reyni H og fyrsti 
sigur sumarsins í höfn. 

Leikmenn Reynis fengu ekki 
mikinn tíma í endurheimt á milli 
leikja en þeir áttu leik á Stokks-

eyrarvelli þann 30. júní, aðeins 
fjórum dögum eftir leik þeirra 
á móti Afríku. Kristófer Máni 
byrjaði þann leik eins og skor-
aði fyrsta mark leiksins á 3. mín-
útu. Stokkseyri svaraði fyrir sig 
með fimm mörkum í fyrri hálf-
leik. Staðan í hálfleik var því 5-1 
fyrir Stokkseyri. Í seinni hálfleik 
bættu þeir við marki á 50. mín-
útu en lið Reynis náði aðeins 
að klóra í bakkann þegar Dawid 
Jerzy Zuk og Hreinn Ingi skor-
uðu mörk á 68. og 76. mínútu. 
Síðasta mark leiksins kom á 86. 
mínútu þegar Stokkseyri skor-
aði sjöunda mark sitt í leiknum 
og staðan því 7-3 við leikslok. 

Reynir H. er í 8. sæti deildar-
innar eftir átta leiki. Næsti leik-
ur liðsins verður þann 5. júlí í 
Fagralundi í Kópavogi klukkan 
20:00. 

Fyrsti sigur Reynis 
í sumar

Þann 24. júní var fundur hjá 
Leikfélaginu Laugu sem er svos-
em ekki óvenjulegt nema fyrir 
það að þá fór fram fyrsti lestur 
á nýju verki sem félagið mun 
setja upp. Stuttu fyrir fundinn 
voru opnar áheyrnarprufur fyr-
ir aðalhlutverk leikritsins en þá 
bauð leikfélagið stelpum í 7. og 
8. bekk að spreyta sig fyrir hlut-
verkið. Verkið verður sýnt í lok 

október undir leikstjórn Alexand-
ers Stutz en síðustu tvö ár hefur 
leikfélagið sett upp geysivinsæl 
leikrit. Grín leikritið Sex í sama 
rúmi, leikstýrt af Kára Viðarssyni 
var sýnt í Röstinni haustið 2022 
og morðgátan Bréf frá Önnu var 
sett upp í Klifi haustið 2023, leik-
stýrt af Halldóru Unnarsdóttir.

Meðfylgjandi mynd er frá fyrsta 
lestri fyrir nýju sýninguna. 

SJ

Fyrsti leiklestur hjá 
Leikfélaginu Laugu





Víkingurinn kraftakeppni fór 
fram helgina 28. til 30. júní en 
keppnin er hluti af Magnus Ver 
Magnusson classic series. Magn-
ús Ver, sem hefur unnið sterkasti 
maður í heimi fjóru sinnum, setti 
þennan viðburð á laggirnar en í 
Víkingnum koma keppendur frá 
öllum heimshornum saman og 
keppa í kraftlyftingum víðsvegar 
um Ísland. Í ár fór keppnin fram á 
Vestirlandi og voru 10 keppendur 
sem tóku þátt í átta greinum í fjór-
um sveitarfélögum á þremur dög-
um. Keppnin byrjaði í Hvalfjarðar-
sveit 28. júní með drumblyftu 
og kasti yfir vegg. Laugardagur-

inn hófst svo í Grundarfirði við 
Bjargarstein mathús þar sem 
keppt var í herkúlesarhaldi og 
steinatökum. Að því loknu færði 
hópurinn sig yfir til Ólafsvíkur þar 
sem keppt var í steinapressu og 
bryggjupolla burði við Pakkhús-
ið. Keppnin endaði svo í Stykk-
ishólmi á sunnudeginum þar 
sem keppt var í réttstöðulyftu og 
blandaðri grein. Vilius Jokuzys frá 
Litháen sigraði Víkinginn 2024. 
Sverrir Karlsson tók meðfylgjandi 
mynd frá viðburðinum í Grundar-
firði og Halldóra Unnarsdóttir tók 
myndina frá keppninni í Ólafsvík. 

Kraftakeppnin Víkingurinn á Snæfellsnesi

Fimmtudaginn 27. júní var 
Björgunarskipið Björg kallað 
út vegna lítils fiskibáts í vanda. 
Báturinn var staddur undan 
Rauðasandi með bilað stýri, 
bátinn rak hægt undan norðan-
áttinni en annars var engin 
hætta á ferðum. Í tilkynningu frá 
Slysavarnafélaginu Landsbjörgu 
kemur fram að kallaði hafi borist 
um klukkan hálf ellefu um 
morguninn, um tvö leytið var 

björgunarsveitin Lífsbjörg kom-
in á staðinn á BS Björgu eftir að 
hafa siglt um allan Breiðafjörð. 
Stefnan var sett á Grundarfjörð 
þaðan sem báturinn er gerður út 
og kom Björg með hann í togi í 
land um kvöldmatarleytið eftir 
átta tíma siglingu. 

Meðfylgjandi mynd er af vett-
vangi frá Slysavarnafélaginu 
Landsbjörgu. 

Björg á siglingu í 8 klst

Jafntefli í leik 
Víkings og KFG

Víkingur Ó. átti leik á Íslands-
móti í 2. Deild karla á Sam-
sungvellinum síðastliðinn laugar-
dag. Leikurinn byrjaði ekki vel 
en á 2. mínútu skoraði leikmað-
ur KFG fyrsta mark leiksins. Fyrir 
utan það var fyrri hálfleikur tíð-
indalítill og fóru Víkingsmenn því 
í hálfleik einu marki undir. Á 60. 
mínútu skoruðu KFG menn ann-
að mark og bættu svo því þriðja 
við á 70. mínútu. Á 78. mínútu 
lifnaði yfir liði Víkings þegar Þor-
steinn Már Ragnarsson skoraði 
fyrsta mark liðsins. Stuttu seinna 
skoraði KFG sjálfsmark en bættu 
upp fyrir það með marki á 88. 

mínútu. Þegar fullum leiktíma var 
lokið var staðan 4-2 fyrir KFG og 
dómarinn bætti 7 mínútum við 
í uppbótatíma. Sá tími var vel 
nýttur en Björn Axel Guðjóns-
son skoraði mark þegar 3 mín-
útur voru búnar af uppbótatíma 
og mínútu seinna skoraði Gary 
John Martin fjórða mark Víkings 
Ó. Staðan við leikslok var því jafn-
tefli, 4-4. Víkingur heldur öðru 
sæti í deildinni og er eina taplausa 
liðið þegar níu leikir eru búnir. 

Næsti leikur fer fram á Blöndu-
ósvelli á móti Kormákur/Hvöt 
þann 3. Júlí klukkan 19:15.

JJ



Þann 15. júní síðastliðinn var 
vígt nýtt skilti við minnisvarðann 
um Bárð Snæfellsás á Arnarstapa. 
Tilgangur þessa nýja skiltis er að 
dýpka skilning og upplifun hins 
almenna ferðamanns á stytt-
unni af Bárði auk þess að auka 
skilning á umhverfi styttunn-
ar og tengslum við sögu, nátt-
úru og menningu á Snæfells-
nesi. Styttan var reist árið 1978 
til minningar um Jón Sigurðsson 
og Guðrúnu Sigtryggsdóttur frá 
Bjargi á Arnarstapa og son þeirra, 
Trausta, sem varð úti ungur að 
aldri. Börn þeirra Jóns og Guð-
rúnar létu reisa minnisvarðann og 
var hann hlaðinn af myndhöggv-
aranum Ragnari Kjartanssyni og 
múrarameistaranum Páli Sigur-
björnssyni. Fjölskylda Guðrúnar 
og Jóns tóku líka þátt í hleðslunni 
í sjálfboðavinnu. Nú 46 árum eft-
ir að minnisvarðinn var reistur 
komu niðjar Guðrúnar og Jóns 
saman á Arnarstapa við afhjúpun 
skiltisins en unnið hefur verið að 
skiltinu í nokkurn tíma. Það var 
Kristinn Gunnar Atlason, barna-
barnabarn Guðrúnar og Jóns sem 

gerði skiltið sem stendur nú fyrir 
framan minnisvarðann.

SJ

Íbúakönnun landshlutanna 
er samstarfsverkefni allra lands-
hlutasamtaka utan höfuðborgar-
svæðisins, ásamt Byggðastofnun. 
Könnunin hófst haustið 2023 en 
dróst fram á veturinn 2024. Þátttak-
endur voru um 11.500. Könnunin 
byggir á tilviljunarkenndu úrtaki. 
Könnunin var lögð fyrir á íslensku, 
pólsku og ensku. 900 innflytjend-
ur komu inn í könnunina en um 
600 svöruðu flestum spurning-
um. Íbúakönnunin var fyrst fram-
kvæmd á Vesturlandi árið 2004 en 
síðan á þriggja ára fresti. Könnun-
in var nú framkvæmd í annað sinn 
á öllu landinu.

Þann 19. júní kom út Íbúa-
könnun landshlutanna 2023 – af-
staða innflytjenda. Í þeirri skýr-
slu er dregin fram afstaða innflytj-
enda í nýlokinni íbúakönnun og 
hún borin saman við afstöðu Ís-
lendinga. Einnig var hún borin 
saman við afstöðu innflytjenda 
árið 2020 þegar síðasta könnun 
var framkvæmd.

Atvinnuöryggi jókst á milli 
kannanna gagnvart innflytjend-
um en annars versnuðu fleiri 
þættir er tengjast búsetuskilyrð-
um en þeir sem löguðust á milli 
kannanna. Mest munar um fast-
eignamarkaðinn (íbúðir til sölu og 
leigu) auk almenningssamgangna, 

heilsugæslu, afþreyingu og sorp-
mála. Athygli vekur að innflytjend-
ur stóðu mun ver á fasteignamark-
aði en Íslendingar jafnvel þó Ís-
lendingar teldu enga aðra þætti 
verri meðal þeirra 40 sem tald-
ir voru upp sem búsetuskilyrði í 
könnuninni. 

Innflytjendur eru ítrekað óá-
nægðari með skólana á Íslandi en 
Íslendingar. Það gæti tengst tungu-
málinu en hefur samt ekki verið 
sannreynt þegar þetta var skrifað. 
Það sama má segja um þætti sem 
tengjast vinnumarkaðnum þó svo 
dregið hafi úr þeim muni gagnvart 
atvinnuöryggi enda Covid-krepp-
an gengin yfir en samkvæmt er-
lendum rannsóknum hafa krepp-
ur haft tilhneigingu til að bitna 
frekar á atvinnu innflytjenda en 
innfæddra.

Annars eru innflytjendur al-
mennt óánægðari með að búa 
þar sem þeir búa hérlendis en 
Íslendingar, líklegri til að flytja 
brott, töluvert óhamingjusam-
ari, óánægðari með þjónustu síns 
sveitarfélags og fleirum þeirra 
finnst ferðamenn vera of margir 
þar sem þeir búa en Íslendingum.

Könnunina í heild sinni má 
finna á íslensku, pólsku og ensku 
á heimasíðu SSV

Afstaða innflytjenda

- Bílaviðgerðir

- Skipaþjónusta

- Almenn suðuvinna 

- Smurþjónusta

- Smábátaþjónusta 

- Dekkjaverkstæði

vegr@vegr.is   vegr.is
S: 849-7276  Remek og 898-5463 Þórður

Nýtt skilti vígt á Arnarstapa



Um miðjan júní heimsótti bæj-
arstjórn Snæfellsbæjar hafnir 
Snæfellsbæjar. Heimsókninn byrj-
aði á yfirferð Björns Arnaldsson-
ar, hafnarstjóra, um framkvæmd-
ir og dagleg verkefni á höfnum 
sveitarfélagsins. Svo kíkti bæjar-
stjórnin á höfnina í Ólafsvík og 
skoðaði framkvæmdir þar, þaðan 
héldu þau á Rifshöfn og enduðu 
svo heimsóknina á Arnarstapa-
höfn. Hafnir Snæfellsbæjar eru 
í töluverðum framkvæmdum og 
viðhaldi árið 2024 líkt og önnur 
ár, þar má meðal annars nefna 
endurbyggingu og stækkun á tré-
bryggjunni í Ólafsvík, endurbæt-
ur á hafnarhúsunum í Ólafsvík og 
Arnarstapa, dýpkun á höfninni í 
Rifi og Ólafsvík, nýir löndunar-
kranar á Rifi og sjóvarnir víða í 
sveitarfélaginu. 

Soroptimistaklúbbur Snæfells-
ness var stofnaður 9. nóvember 
1991.

Eitt af verkefnum klúbbsins er 
að halda á lofti sögum um kon-
ur og stúlkur. Við fengum Ant-
on Ingólfsson til að smíða fjóra 
trébekki sem hafa þann tilgang 
að minna á sögu á hverjum stað.

Fyrir nokkrum árum fékk 
klúbburinn skógræktarreit til 
umráða í Tröð á Hellissandi. Á 
sumardaginn fyrsta árið 2013 gaf 
klubburinn trébekk í Tröð með 
frásögnum af konum sem sóttu 
sjóinn frá Dritvík og fleiri Ver-
stöðvum á Snæafllsnesi fyrr á öld-
um. Sæmundur Kristjánsson tók 
saman þessar frásagnir.

Þann 16. september 2014 af-

henti klúbburinn trébekk við 
Hvalsá í Ólafsvík. Ottó Árnason, 
einn af stofnfélögum Ungmenna-
félagsins Víkings, beitti sér fyr-
ir því að gerð var stífla í Hvalsá. 
Þannig byrjaði sundkennsla í 
Ólafsvík.

Þann 14. apríl 2015 vígði 
klúbburinn bekk við Lýsulaugar. 
Þar má lesa um heita ölkeldu-
vatnið á Lýsuhóli og sögu þessa 
baðstaðar allt frá landnámsöld.

Í ágúst 2015 var síðasti bekk-
urinn tekinn í notkun og er stað-
settur í kirkjugarðinum á Helln-
um. Þar er Helgu Halldórsdóttur 
frá Dagverðará minnst og lesa 
má ljóð eftir hana og barnabarn 
hennar, Ólínu Gunnlaugsdóttur 
frá Ökrum.

Ungmennafélagið Víkingur 
Reynir keypti nýlega hring til 
notkunar í frjálsum íþróttum. 
Hringurinn var búinn til fyrir fé-
lagið og er ætlaður í kúluvarp. Hr-
ingurinn kostar tæplega 390 þús-
und krónur og fékk ungmenna-
félagið styrki frá Lionsklúbbnum 
Rán og Héraðssambandi Snæ-
fellsness og Hnappadalssýslu. 
Lionsklúbburinn Rán styrkti Vík-
ing Reyni um 100 þúsund krón-

ur til kaupa á hringnum og HSH 
styrkti kaupin um 40 þúsund 
krónur. Á meðfylgjandi mynd 
eru Marta Pétursdóttir og Elín 
Kristrún frá Lionsklúbbnum Rán, 
Tinna Ýr Gunnarsdóttir fram-
kvæmdastjóri UMF Víkings/Reyn-
is og Helga Guðrún Sigurðardótt-
ir sem situr í stjórn ungmennafé-
lagsins með hringinn. 

SJ

Bæjarstjórnarfólk fræddist um starfsemi hafna

Sögur á setbekkjum Fjárfest í búnaði fyrir 
frjálsar íþróttir

Jökull Bæjarblað

steinprent@simnet.is

436 1617



Grundarfjarðarbær hefur 
undirbúið uppsetningu skilta 
og merkinga innanbæjar. Bærinn 
tók upp nýja skiltastefnu þar sem 
útlit skilta hefur verið samræmt 
innan sveitafélagsins og stuðst 
er við nýja handbók um merk-
inga í náttúru Íslands, Góðar 
leiðir. Unnið var í samstarfi við 
hönnuði frá Kolofon og mætti 
segja að vinnan sé frumraun í 
að þróa nýjar leiðbeiningar á 
grunni handbókarinnar, fyrir 
merkingar í þéttbýli. Nú er kom-
ið að uppsetningu vegpresta og 
vegvita, leiðarvísa sem vísa fólki 
áfram í leit að sinni þjónustu í 
bæjarfélaginu. Þjónustuaðilum í 
bænum var boðin þátttaka með 
merkingu á þjónustu og tóku þeir 
einnig þátt í að velja staðsetn-
ingu skiltanna. Vegvitarnir eru 
svo minni gerð af merkingum 
og eru þeir hugsaðir til þess að 
auka enn frekar sýnileika viðkom-
andi þjónustu eða áningarstað-
ar. Vegprestarnir eru staðsettir á 

sex stöðum innanbæjar og eiga 
að nýtast bæði gestum og nýj-
um íbúum í bænum, gangandi 
og akandi. Á hverjum vegpresti er 
ílangt skilti með QR kóðum, ann-
ar sem vísar á götukort bæjarins á 
bæjarvefnum og annar á upplýs-
ingar um þjónustu í bænum. Not-
ast er við lerki í stoðir skiltanna 
frá Skógarafurðum ehf. í Fljóts-
dal. Skiltaplöturnar eru prent-
aðar hjá Myndun ehf. á Sauðár-
króki. Sami litur er á skiltunum 
og í bæjarmerki Grundarfjarðar-
bæjar sem Baltasar Samper hann-
aði, og er sá litur einnig á höttum, 
skóm og hliðarplötum skiltanna. 
Næst á dagskrá er svo að endur-
nýja gömlu upplýsingaskiltin frá 
Kiwanis klúbbnum sem eru við 
aðkomuna í bæinn auk þess að 
endurnýja fleiri skilti í bæjarfé-
laginu, til dæmis við listaverk bæj-
arins. Farið er í þessar breytingar 
allar í því skyni að bæta upplýs-
ingagjöf og læsileika Grundar-
fjarðarbæjar.

SJ

Ný skilti í 
Grundarfirði

Gott að eldast er aðgerðaá-
ætlun um þjónustu við eldra 
fólk sem byggir á nýrri hugsun í 
þjónustu við þennan stækkandi 
hóp í samfélagi okkar. Áætlun-
ina fékk ég samþykkta á Alþingi 
í fyrra. Með henni er leitast eftir 
að breyta og bæta þjónustu við 
eldra fólk, meðal annars með því 
að gera hana einstaklingsmið-
aðri. Jafnframt er áhersla lögð á 
andlega, líkamlega og félagslega 
heilsueflingu en með virkni og 
félagslegri samveru er stuðlað 
að heilbrigðri öldrun.

Tengiráðgjafar eiga að 
rjúfa einangrun fólks

Félagsleg einangrun er vax-
andi vandamál í nútímasamfé-
lagi og rannsóknir sýna að til 
mikils er að vinna með auk-
inni félagslegri virkni enda fé-
lagsleg einangrun stór áhættu-
þáttur einmannaleika. Nú hafa 
sex sveitarfélög hafið þátttöku í 
spennandi tilraunaverkefni með 
ráðningu svokallaðra tengiráð-
gjafa. Hlutverk tengiráðgjafa er 
að leitast við að rjúfa einangr-
un eldra fólks með símtölum 
og heimsóknum og því að finna 
leiðir til að auka virkni. Það get-
ur verið auðvelt úrlausnar, eins 
og með því að tengja saman fólk 
með svipuð áhugamál, eða kraf-

ist flóknara samstarfs milli þjón-
ustustofnana. 

Nærsamfélagið virkjað 
gegn einmanaleika

Tengiráðgjafi þarf að hafa yfir-
sýn yfir bjargir nærsamfélagsins, 
sérstaklega þau úrræði sem eru 
líkleg til að auka félagsleg sam-
skipti viðkvæmra hópa og vinna 
gegn einmanaleika. Tengiráð-
gjafi er þannig í góðum tengsl-
um við aðila úr nærsamfélaginu 
til að nýta sem best þær bjargir 
sem fyrir eru í nærsamfélaginu, 
ryðja úr vegi hindrunum á milli 
mismunandi þjónustuaðila og 
byggja upp tengingar á milli 
þjónustuveitenda í sveitarfé-
laginu. Á flestum stöðum mun 
þetta fela í sér samtal á milli fé-
lagsþjónustu og heilsugæslu, 
félagasamtaka, trúfélaga, sjálf-
boðaliðasamtaka o.s.frv. Með 
þessu er nærumhverfið virkjað 
til þess að taka betur utan um 
þau sem eru félagslega einangr-
uð eða einmana. Hlutverk tengi-
ráðgjafa er þannig að stíga inn 
og finna lausn sem hentar hverj-
um og einum. 

Það á að vera Gott 
að eldast 

Í minni tíð sem félags- og 
vinnumarkaðsráðherra hef ég 
lagt áherslu á að öll séu með 
í samfélaginu. Tengiráðgjafarn-
ir munu fjölga tækifærum fyrir 
margt eldra fólk til félagslegrar 
virkni, draga úr einangrun og ég 
hlakka til að sjá hvernig útkom-
an verður. Það á að vera Gott 
að eldast.

Guðmundur Ingi Guðbrandsson
Formaður VG og

 félags- og vinnumarkaðsráðherra 

Ert þú í tengslum?

Vegna sumarleyfa kemur Bæjarblaðið Jökull 
ekki út í vikum 28 - 32.

Fyrsta tölublað eftir sumarfrí kemur út 15. ágúst.




